
Ўзбекистонда кичик бизнес ва хусусий тадбиркорликни ривожлантиришнинг 

давлат томонидан қўллаб-қувватланиши борасидаги саъй-ҳаракатлар сўнгги йилларда 

кучайди. Хусусан 2017-2023 йиллар мобайнида 40 дан ортиқ меъёрий–ҳуқуқий ҳужжат 

ҳукуматимиз раҳбарияти томонидан қабул қилинди. Ушбу меъёрий ҳужжатлар 

Ўзбекистонда жамиятни демократлаштириш ва янгилаш, мамлакатни ислоҳ қилиш 

ҳамда модернизациялаш мақсадидаги вазифаларни амалга ошириш юзасидан қабул 

қилинди.  

Янги қабул қилинган бу меъёрий ҳужжатларда кичик бизнес ва хусусий 

тадбиркорликни ривожлантириш ҳамда бу фаолиятнинг ўзаро иқтисодий 

муносабатлардаги муаммоларини ўрганиш, бу соҳани давлат томонидан қўллаб-

қувватлаб турувчи меъёрий-ҳуқуқий ҳужжатларни амалдаги аҳволини холис баҳолаш, 

шунингдек, зарурият туғилганда янгиларини ишлаб чиқиш қўзда тутилган. 

2023 йилнинг 12 июнида Республика Президентининг «Камбағалликни 

қисқартиришда тадбиркорлик субъектлари билан ўзаро манфаатли ҳамкорлик 

ўрнатишга қаратилган чора-тадбирлар тўғрисида»ги яна бир Фармони қабул қилинди. 

Унга кўра республикада камбағалликка қарши курашиш жараёнини янги босқичга 

олиб чиқиш, бу ишларга тадбиркорлик субъектларини манфаатли ҳамкорлик асосида 

жалб қилиш ва уларга қўшимча қулайликлар яратиш мақсадида “20 минг тадбиркор - 

500 минг малакали мутахассис” дастури ишлаб чиқилиб, тадбиркорларнинг ҳуқуқ ва 

мажбуриятлари акс эттирилган “ҳамкорлик шартномалари” асосида ихтиёрий равишда 

иштирок этиши белгиланди. Бундан ташқари ҳудудлардаги ҳоким ёрдамчилари ўзига 

бириктирилган ҳудуд паспортини мукаммал шакллантириб, ҳар бир хонадонни 

хатловдан ўтказилгани, ишсиз фуқаролар ва уларнинг бандлигини таъминлаш бўйича 

аниқ таклифлар бўлиши кераклиги бўйича ҳам вазифалар юкланди. Фармонда 

белгиланишича, фуқаролар ишга қабул қилинганда ҳамда ҳар бир ой учун иш ҳақи 

миқдори меҳнатга ҳақ тўлашнинг энг кам миқдорининг бир баробаридан кам бўлмаган 

миқдорда ҳисобланганда, ойлик иш ҳақи бўйича тўланган жисмоний шахслардан 

олинадиган даромад солиғи республика бюджетидан иш берувчига (ҳар бир ишчи учун 

базавий ҳисоблаш миқдорининг икки баробаридан ошмаган миқдорда) қайтариб 

берилади    ҳамда уларга ижтимоий солиқ ставкаси 50 фоизга камайтирилган ҳолда 

қўлланилади1.     

 Кичик бизнес ва хусусий тадбиркорликни қўллаб-қувватловчи молиявий 

институтлар - Савдо-саноат палатаси «ҳамкорлик шартномалари»ни тузган 

тадбиркорлик субъектларига Дастурда иштирок этаётганлигини тасдиқловчи 

сертификат беради ва уларга «ҳамкорлик шартномалари» тўлиқ бажарилиши 

юзасидан ҳар томонлама кўмаклашади. 

 Аммо, миллий иқтисодиётнинг ривожланишида ишлаб чиқариш соҳаларида 

кичик бизнес ва хусусий тадбиркорликнинг ижобий фаолиятини эътироф этган ҳолда, 

унинг аҳамиятини ортиқча бўрттириш ҳам нотўғри. Кичик ва хусусий бизнес фақат 

муайян доирадагина фаоллик кўрсата олади, шу сабабли кичик тадбиркорликни 

самарали ривожлантириш учун керакли шароитни яратиш зарур. Бу ишда ҳориж 

тажрибасини ўрганиш фойдадан ҳоли эмас. 

 Ишлаб чиқариш соҳаларида кичик бизнес ва хусусий тадбиркорлик фаолиятини 

янада ривожлантириш ва уни ҳуқуқий жиҳатдан тартибга солиш жараёнини 

тезлаштириш ва унинг самарадорлигини оширишда қуйидагилар асосий йўналиш 

бўлиб хизмат қилади: 

 марказлашган ресурс манбалари, ахборот-маълумотлар базасига киришни 

таъминлаш, тадбиркорлар ва харидорлар ижтимоий ҳимоя кафолатини 

шакллантириш; 

 молиявий кредит муомаласи тармоғида кичик ва хусусий бизнес учун кредит 

муассасалари (масалан, кредит омонат муассасалари) ташкил этишга керакли 

шароитлар яратиш ва кредитлар олиш имкониятларини кенгайтириш; 

 солиқлар, валюта ва ташқи савдоларни бошқаришда хорижий инвестициялар 

учун мустаҳкам режим ўрнатиш, хорижий капитал ёрдамида хусусийлаштириш учун 

керакли шароитлар яратиш, инвестицион лойиҳалар ҳақида маълумотлар тизимини 

ташкил этиш; 

 қайта ишланган маҳсулот экспорти билан шуғулланадиган тадбиркорлар 

учун валюта тушуми савдосининг мажбурий меъёрларини яхшилаш, банклараро 

ҳисоблаш тизимини ривожлантириш; 

 тадбиркорликда лизинг хизматларидан фойдаланиш ва уни ривожлантириш; 

 кичик ва хусусий бизнес корхоналари томонидан ишлаб чиқарилган 

маҳсулотларига бўлган эҳтиёжни ва талаб конъюктурасини ўрганиш учун Республика 

ахборот тизимини ташкил этиш; 

                                                           
1 Ўзбекистон Республикаси Призедентининг Фармони. Камбағалликни қисқартиришда тадбиркорлик 

субъектлари билан ўзаро манфаатли ҳамкорлик ўрнатишга қаратилган чора-тадбирлар тўғрисида. ПФ-93-сон. 

12 июнь, 2023 й. https://lex.uz/ru/docs/6493069. 

https://lex.uz/ru/docs/6493069

 кичик ва хусусий бизнес корхоналарини кредит маблағлари билан 

таъминлашда суғурта агентликлари ёрдамидан фойдаланиш; 

 маҳаллий ўзини-ўзи бошқариш идоралари томонидан қўллаб-қувватлашни 

фаоллаштириш, шу жумладан, маҳаллий миқёсда амал қиладиган солиқ имтиёзларини 

ишлаб чиқиш. 

Ривожланган давлатлар қаторига қўшилиш йўлида, республикада 

тадбиркорликни ривожланиши учун кенг кўламдаги имкониятлардан фойдаланиш 

мумкин. Жумладан: 

 мавжуд молия жамғармаларидан тадбиркорликни барқарор ривожлантириш 

учун тўлиқ фойдаланиш; 

 олинган кредитларни оқилона, самарали ишлатиш; 

 замонавий чет эл технология ва ускуналаридан фойдаланиш; 

 замонавий таълим даражасидаги малакали мутахассислардан фойдаланиш ва 

кадрларга замонавий таълим бериш; 

 чет эл фондлари томонидан ажратилган маблағлардан ҳам унумли 

фойдаланиш; 

 ташқи ва ички бозор талабига жавоб берадиган товар маҳсулотларини ишлаб 

чиқариш ҳамда хизматлар кўрсатиш. 

Тадбиркорликни ривожлантириш ва ҳуқуқий жиҳатдан янада тартибга солишни 

кучайтириш мақсадида қуйидаги тадбирларни амалга оширишга эътибор бериш 

зарур: 

Биринчидан, корхонанинг асосий мавқеи унинг малакали ходимлари билан 

белгиланади. Корхоналарнинг ривожланиши учун кадрларни ўз соҳаси бўйича билим 

даражасини ошириш муҳимдир. Бунинг учун айрим соҳа мутахассисларини чет 

эллардаги етакчи ўқув ва илмий марказларида ўқитиш ҳамда хорижий фирмалар, 

компанияларда малакасини ошириш, шу билан биргаликда ўзимиздаги халқаро 

иқтисодий ва молиявий ташкилотлар, ноҳукумат муассасалари ва бошқа ташкилотлар 

билан кадрларни ўқитиш бўйича тадбирлар кўриб бориш лозим. 

Иккинчидан, корхоналар, тадбиркорлар, давлатдан ўзлари оладиган маблағлар 

(кредитлар)ни аниқ мақсадларга йўналтиришлари керак. Олинадиган маблағлардан 

самарали ва муайян мақсад йўлида фойдаланиш учун катта масъулият сезиш ҳисси 

қатъий бурч бўлиб қолиши керак. Кредитлар ўз вақтида қайтарилишига эришмоқ 

даркор. Сабаби улардан ишлаб чиқаришни юксалтириш учун энг кўп самара билан 

фойдаланишга интилишлари лозимлиги кўзда тутилмоғи зарур. 

Учинчидан, кичик ва хусусий бизнес корхоналарини барқарор ривожлантириш 

учун фондлар ва банклар томонидан ажратилган субсидиялар, шу жумладан қайтариб 

олинмайдиган субсидиялар манба бўлиб хизмат қилиши лозим. 

Тўртинчидан, бошқа мамлакатлардан импорт қилинаётган хом ашё 

ресурсларининг энг муҳим турларини, бутловчи ва озиқ-овқат маҳсулотларини олиб 

келтирилишини қисқартириб, чет эл технология ва ускуналарини олиб келиш 

ҳисобига, ўзимизда импортни ўрнини босадиган маҳсулотларни ишлаб чиқариш керак. 

Бунинг учун ҳозирги замон талабига жавоб берадиган технологиялардан фойдаланиб, 

юқорида айтиб ўтган маҳсулотлар билан ўзимизнинг ички ва ташқи бозоримизни 

таъминлашимиз зарур. Шунингдек, бизнинг шароитда кичик ва хусусий бизнес илмий-

техник тараққиётни ривожлантиришга ёрдам бериши ҳам мумкин. Бунда энг муҳими 

фан ютуқларимизга таяниб, олимларимиз томонидан яратилаётган янги илмий 

техника ишларини ривожлантиришни рағбатлантириш айни муддаодир. Чунки улар 

яратган янгиликларни тадбиркорликда қўллаш анча арзон тушади. Бизда бундай 

имкониятлар мавжуд. Янги технология маҳаллий минтақавий шароитда ишлаб 

чиқилса, жуда кўп иқтисодий имкониятлар қўлга киритилади: 

 энг аввало давлат хиссасидаги валюта миқдори тежалади, буни барча 

техника-технологияни ўзимизда яратилиши билан тушунтириш мумкин, 

 жамиятимизнинг демографик вазияти анча яхшиланади чунки иш билан 

бандлик муаммоси ҳал этилади,  

 янги технологияни қайта жиҳозлаш, деталларни ишдан чиққанда уни ишлаб 

чиқариш ва ўрнатиш ҳам ўзимизда ҳал этилади, 

 яратилган янги технологиялар ўзлаштирилиши учун четдан мутахассис 

чақирилмай, балки маҳаллий мутаҳассислар ёрдамида ўқишлар ташкил этилади, бу 

ҳам давлатнинг валюта чиқимини камайтиради. 

Бешинчидан, ташқи ва ички бозорларда қандай товарларга эҳтиёж 

сезилаётганлигини билишимиз учун аввало, маркетинг тизимини йўлга қўйиб, ундан 

оқилона фойдаланиш мақсадга мувофиқдир. +айд этиш зарурки, бугунги кунда 

аксарият кичик ва хусусий корхоналар фаолияти маркетинг соҳасидан йироқдирлар. 

Маркетинг тизимидан фойдаланишда ҳозирги замонавий копьютер тизимини қўллаш 

ва бу орқали интернет тизимларини ўзлаштириш айниқса зарурдир. Интернет тизими 

- жаҳон бозоридаги кунлик нарх-наво, талаб ва таклифни кузатиб боришда энг қулай 

воситадир. Бундай маълумотлар асосида иш юритиб борилса, ҳар бир корхона ўзининг 

ишлаб чиқаришини ва кўрсатадиган хизматларини бозор талабларига мослаб боришга 

имконият яратади. 

Фикримиз якунида қайд этамизки, агарда кичик ва хусусий бизнес корхоналарини 

ривожлантиришда юқоридаги таъкидлаб ўтилган таклифлар ҳуқуқий жиҳатдан 

қўллаб-қувватланса, уни амалга ошириш учун шароит яратилади. Кичик ва хусусий 

бизнесни ҳуқуқий жиҳатдан бошқариш маҳаллий иқтисодиётнинг юксалишига олиб 

келади Бу эса Республика иқтисодиётининг тараққий этиб боришида зарурдир. 

